
Adeiladwn

gan
Gwynfor Evans

YM 1925 yr oedd Cymru’n marw heb odid
ddim ymdrech i'w chadw’n genedl. Yr oedd
ei phobl yn amddifad o benderfyniad i fyw
bywyd cenedlaethol; ni chynhalient yr un
mudiad cryf i ymladd drosti'n wleidyddol
neu yn ddiwylliannol. Codasai Cymru Fydd
yn sydyn yn niwedd y ganrif cynt, a chyda
Lloyd George ar y blaen magodd rym am
ychydig flynyddoedd. Fflachiodd drwy’r
wybren Gymreig ac yna darfu megis seren
wib. Gyda Chymru Fydd diflannodd hefyd
genedlaetholdeb ac, ymhen ychydig,
radicaliaeth y Rhyddfrydwyr Cymreig.
Cymerwyd eu lle i raddau gan y Blaid Lafur
Annibynnol ysbrydlon, ond disodlwyd
honno’n fuan gan y Blaid Lafur Brydeinig

a adnabyddwn ni heddiw. Er bod peth
ewyllys da yn aros ymhlith Cymry unigol ni
feddent ar y gwytnwch na'r dyfalbarhad
sy'n ofynnol i greu plaid neu gymdeithas
gref a dylanwadol. Siaradent yn frwd;
cychwynnent fudiadau yn frwd, ond
ffrwtiai’r rhain i'w diwedd o ddiffyg
stamina. Y gwir oedd fod y genedl ers tro
wedi ei meddiannu gan ewyllys nid i fyw
ond i farw.

Erbyn 1975 cerddodd y dirywiad yn
sefyllfa’r iaith a'r diwylliant Cymreig ymbhell,
ond adferwyd yr ewyllys i fyw, a chydag ef
obaith a hyder. Syrthiodd cyfartaledd y
Cymry Cymraeg i hanner yr hyn ydoedd yn
1925 ac ysigwyd v ‘Gymru Gymraeg’ yn
enbyd. Serch hynny, y mae yma frwydr o
ddifrif i adfer yr iaith, a phenderfyniad oer
i ennill. Yn nhalaith Gwynedd, ac mewn
ardaloedd yn y de-ddwyrain a oedd yn
gwbl Seisnigedig, y mae arwyddion sy’'n
codi calon pawb ohonom. Gwyddom yn
awr y gellir Cymreigio'r gyfundrefn addysg
a rhan o'r gyfundrefn deledu.

Llafur a llwyddiant y mudiad cenedlaethol
a drawsnewidiodd y sefyllifa. Y mae sefyd-
liadau heblaw Plaid Cymru yn y mudiad, a bu
eu cyfraniad i'r adfywiad yn amhrisiadwy.
Plaid Cymru a fu yng ngwres y frwydr trwy
gydol y blynyddoedd a'i hymdrech gyson hi

YMAELODI
GWYNFOR

Cychwynnwyd adran fechan o
Urdd Gobaith Cymru yn y lle
gan Miss Lal Davies ryfeddol ei
dycnwch a'i ffyddlondeb, a
changen o Blaid Genedlaethol
Cymrmu gennyf innau. A dyma'r
pryd y dechreuodd dyn ifanc
hynod olygus o'r Barri, yn
gwisgo blazer Coleg Aber-
ystwyth alw i'm gweld er
mwyn cael siarad am y Blaid
newydd hon a gofyn am gael
ymuno & hi. Testun ymffrost
a llawenydd bythol i mi yw
mod i wedi cael y fraint o
dderbyn Gwynfor Evans yn
aelod o'r Blaid, yn y flwyddyn
1934, ac mai gyda mi y
siaradodd e' gynta yn un o'i
chyfarfodydd a hynny yng
Nglyn Nedd. Ychydig iawn a
feddyliais i bryd hynny y
byddai Gwynfor yn dod i
chwarae rhan mor flaenllaw a
thyngedfennol bwysig ym
mywyd Cymru ac y gwelwn i'r
dydd gorfoleddus y dewisid ef
an Sir Gaerfyrddin yn Aelod
geneddol cyntaf Plaid Cymru,

(Allan o ''"Hwb i'r galon",
Cassie Davies. )

BYSIAU | RYWLE !

DAVID JAMES

Os am hurio bysiau cysurus i fynd
i rywle — gorau po bellaf — ffoniwch
y rhif uchod.

| GYMRU, LLOEGR,
NEU'R CYFANDIR
RHYWLE !

ar lawer ffrynt a wnaeth twyaf i ddeffro’r
ysbryd & dyfnhau'r ymwybyddiaeth
genedlaethol. Yr ymwybyddiaeth Gymreig
newydd a 1ues iod i'r symudiadau mewn llu
o lefydd i sefydlu ysgolion Cymraeg, yn
ysgolion meithrin, cynradd ac uwchradd; ac
i ddefnyddio’r Gymraeg fel cyfrwng yny
colegau. Ym maes oll-bwysig addysg y
cafodd yr iaith ei llwyddiannau pwysicaf
hyd yn Yyn. Gwnaethant fwy na dim arall i
estyn einioes yr jaith. Er bod teledu’'n
gymaint bygythiad, sut fyddai onibai am.
ymdrech gyson Plaid Cymru dros y Gymraeg
ar radio a theledu? Cerddodd ei dylanwad i
bob maes yn ein bywyd, canys parodd y
Cymry i feddwl fel Cymry yn nhermau
Cymru.

Cafodd y Blaid lwyddiannau pwysig yn
wleidyddol ac yn economaidd. Genhedlaeth
yn 6l chwerthinwyd yn wawdlyd am ben y
syniad o drin Cymru fel endid yn
economaidd a gwleidyddol, ond dyma ni ar
drothwy cael awdurdod datblygu econom-
aidd nerthol a hefyd senedd etholedig o
ryw fath. Datblygiadau chwyldroadol fydd y
rhain, ac ni bydd eu gwerth i'w weld yn
gliriach yn unman nag yn eu dylanwad ar
feddwl y Cymry. Honno yw'r frwydr bwys-
icaf - y frwydr dros feddw! y Cymru. Canys
v Cymry sy’n cynnal Llywodraeth Seisnig
yma. Heb eu cydsyniad nhw ni allai
Llywodraeth Whitehall barhau yng Nghymru
ddim amser. Pe peidiai’'r Cymry ag
ewyllysio Llywodraeth Seisnig darfyddai
amdani. Ein gwaith mwyaf sylfaenol yw
cael y Cymry i fyw a meddwl fel Cymry; eu
cael i ewyllysio dyfodol cenedlaethol.

Yma y gwnaeth Cymdeithas yr Iaith ei
chyfraniad mwyaf yn fy marn i. Rhoes fwy
o ruddin yn y Cymry. Parodd i fwy ohonynt
feddw! yn urddasol a diofn fel Cymry.
Helpodd i'w radicaleiddio ac i fwrw ymaith
daeogrwydd, fel y gwnaeth y Tan yn Liyn.
Hyn y bu’r Blaid hithau hefyd yn ceisio
gwneud trwy’r blynyddoedd. Gwahanol oedd
ei dulliau ond yr un oedd ei nod a’i heffaith.
Mewn cannoedd lawer o frwydrau lleol a
chenedlaethol dysgodd y Cymry i feddwl
fel Cymry, ac o feddwl i weithredu fel
Cymry. Y digwyddiad a gafodd yr effaith
fwyaf ar y genedl yn ddiau oedd ei
buddugoliaeth yn is-etholiad Caerfyrddin.
Ond ni bu ran o Gymru heb glywed oddi
wrth effaith ei thystiolaeth yn ystod y
genhedlaeth ddiwethaf. Dysgwyd y Cymry
eu bod yn genedl ac mai i'w cenedl y mae eu
teyrngarwch gwleidyddol cyntaf yn
ddyledus. Fe'u dysgodd y dylent ac y
gallent fyw fel cenedl mewn rhyddid gan
wneud eu cyfraniad i wareiddiad Ewrop ac
i drefn y byd.

Un yw bywyd cenedl. Pan ddaw’r Cymry
i feddwl a gweithredu fel Cymry, gan fynnu
eu rhyddid, adferir eu balchder yn eu
hetifeddiaeth genedlaethol. Bydd llawer am
ddysgu’r iaith genedlaethol a mynnu iddi ei
lle priodol yn y bywyd cenedlaethol; bydd
mwy am weld eu plant yn ei meddiannu,
Mae'r ymgyrch wleidyddol yn dylanwadu ar
bob rhan o fywyd y genedl.

Nid gormod yw gobeithio bod bywyd y
genedl hon wedi ei hachub gan ymdrech yr
hanner canrif diwethaf. Bregus yw o hyd,
ond rhoddwyd cyfle iddi fyw, a byw bywyd
cenedlaethol cyflawn. Y ffordd i achub y
cyfle yw trwy adeiladu mudiad cenedlaethol
buddugoliaethus. Golyga hyn lafur caib a
rhaw caled a chyson a di-ramant ym mhob
talaith a phob bro yn y wlad. Gall Cymru
weld dyfodol disglair. Dibynna ei dyfodol ar
Iwyddiant Plaid Cymru.

GWYNFOR EVANS

TAD Y BLAID

Y BREUDDWYDIWR
LLWYD

H.R. JONES

'ROEDDWN i yn y cyfarfod
cyntaf o fudiad rhyddid
Cymru, sef y corff a elwid yn
“Byddin Ymrwolwyr Cymru”
a ymgasglodd mewn gwesty
yn nhref Caernarfon yn 1921.
Cynullasid y cyfarfod
hanesyddol bwysig hwnnw
gan ryw H.R. Jones, 15 Lle
Caradog, Deiniolen, gwr yr
oeddym ni yn Arfon yn dra
chyfarwydd a gweled ei enw
dan lythyrau gwlatgar yn
mhapurau newydd Sir
Gaernarfon. Yr un gwr a
fynnodd newid enw pentre’i
febyd, o Ebenezer i'r enw
Gymraeg soniarus, Deiniolen.
Yr oedd yn cael hwyl ar
ddadlau yn y Wasg fod
trigolion y darn yma o
Gymru yn gwybod mwy am
ddaearyddiaeth a hanes
Gwlad Canan nag a wyddent
am ddaearyddiaeth a hanes
eu gwlad eu hunain, a’u bod
mor hoff o Wlad yr Addewid
nes eu bod wedi galw'u
pentrefi, yn ogystal a’u
capelau, yn Bethel, Carmel,
Saron, Nebo, Cesarea ac
Ebenezer.

Ond nid Cymreigio
enwau pentrefi ei sir oedd
unig uchelgais y gwr hwn o
Ddeiniolen. Yr oedd yn son
am bethau mwy uchelgeisiol:
yr oedd yn meiddio dadlau,
yn y cyfnod Prydeinllyd
hwnnw, dros Ymreolaeth i'w
genedl a thros achub yr iaith

Gymraeg rhag y tranc a ofnai.

Yn y cyfarfod rhyfedd

hwnnw ym Mwyty'r
Frenhines, Caernarfon, yr
oedd pobl fel y Prifathro
Thomas Rees a’r Athro Ifor
Williams, Bangor; y Dr E.
Lloyd Owen, Cricieth; Mair
Gwynedd, y Felinheli; D.
Rowlands, Amlwch; O. Llew
Owain, Caernarfon; Ifan
Alwyn Owen, y Rhyd-ddu;
Dafydd Edmwnd Williams, y
Groeslon; Gwallter

Llyfnwy, Llanllyfni; ymhlith
y tri neu bedwar dwsin a oedd
yn bresennol. Holais D.
Rowlands pwy oedd “‘yr
H.R. Jones yma", ac fe
gyfeiriodd ei fys at ddyn
ifanc tal, esgyrniog, llwyd ei
wedd, a ddisgrifiwyd gan
Gwenallt yn ddiweddarach,
yn ei awdl “Breuddwyd y
Bardd” (Eisteddfod
Genedlaethol 1931), fel “Y
proffwyd talfain, lwydwedd”’
Yr oedd y gwr hwn a’n
galwasai at ein gilydd yn
eistedd mewn cornel a
bwndel o bapurau o'i flaen a
phensil yn ei law. Trafeiliwr
vd oedd, ac yr oedd eisoes
wedi ei farcio gan brif elyn
pobl bro Gwyrfai yr adeg
honno, y ddarfodedigaeth
(dyciau). Yr oedd wedi
paratoi rhyw fath o
faniffesto ar gyfer y mudiad
newydd, ond yr oedd yn rhy
faith i ddelio ag ef yn fanwl
yn y cyfarfod hwnnw. Y peth
cyntaf a’m trawodd oedd y
nodyn diffuant a glywid yn ei
lais a'i neges. Daliai fod

hunan-lywodraeth i Gymru
a chyfiawnder i'r iaith
Gymraeg yn nod digon
rhesymol. Bychan a wyddem
ary pryd fod gan y gwr
eiddil oedd wedi ein cynnull
ynghyd benderfyniad,
gwydnwch ac ynni di-ben-

raw,
Tueddai rhai o'r cwmni i
wamalu ac i gael tipyn o hwyl
ar gorn y syniad a'r
cynullydd. Ymateb H.R. i'w
hagwedd sinicaidd oedd
gwenu’n glén arnynt a dweud
““Mi ddaw gewch chi weld..
O daw, fe ddaw.” Yr oedd ein
rhaglen yn anelwig a’n cyn-
lluniau yn rhai coch ond yr
oedd gennym arweinydd nad
oedd gwawd nac ofn yn
mennu dim arno. Optimist di-
droi’n-ol oedd H.R., a phan
holwyd ef yn mhen rhyw
flwyddyn faint o aelodau oedd
gan y mudiad, a oedd erbyn
hyn wedi dod yn fudiad mwy
gwleidyddol ac yn ei alw ei
hun “Blaid Genedlaethol
Cymru”, arferai ateb 'O,
rhwng naw a deng mil”. Yr
oedd hyn yn swnio'n
obeithiol iawn, ond digwyddai
fod yn llythrennol wir
hefyd: yr oedd gennym
“rhwng 9 a 10,000 o aelodau!
Fe'i hysbrydolwyd i
weithio dros ryddid ei genedl
a thros ei iaith gan wyr fel
Emrys ap Iwan ac O.M.
Edwards o blith ei gened]l ei
hun, a chan Wyddy!l fel
Padraig Pearse, Michael
Collins ac Arthur Criffith,
dynion yr oedd eu henwau’n
ddychryn i rai o aelodau’r
Blaid newydd. Fe sylweddolai
y byddai’n rhaid i rywrai
ddioddef erlid a charchar cyn
bod y genedl yn aeddfed i
ryddid, a chredwn ei fod ef ei
hun yn barod i ddioddef hyd
yr eithaf dros ei egwyddorion
a thros ddelfrydau’r mudiad.

Mab i chwarelwr oedd H.R
Jones, a theulu o Gymry
diwylliedig oedd y tad, Mr
Robert Hugh Jones, a’r fam
a'r ddwy ferch, Mer ac
Eleanor, a'r unig fab, a aned
ym 1894, Aeth i weithio i'r
chwarel gyda'i dad pan oedd
yn 13 mlwydd oed, a
gadawodd y chwarel a mynd i
weithio i Lerpwl am gyfnod
yn ol arfer llawer llanc yng
nghyfnod yr ymfudo mawr o
Gymru i Loegr. Fe'i diwylliodd
ei hun gan ymddiddori ym
mrwydrau cenhedloedd bach

am eu hannibyniaeth.
Dychwelodd i Arfon am ei fod
yn teimlo “fel pelican yn yr
anialwch'' yn Lloegr, meddai
ef, ac yn fuan daeth yn
drafeiliwr - dros ei gyflogwyr
a thros Blaid Genedlaethol
Cymru. Cyn bo hir ymgysyll-
todd a'r gainc o Genedlaeth-
olwyr a oedd yn ymgyrchu'n
gyffelyb yn Neau Cymru, pobl
fel Saunders Lewis, D.J.
Williams, Kate Roberts a’i
phriod, Morris T. Williams,
Ambrose Bebb a Griffith J.
Williams. Unwyd y ddwy
gainc yn un ym Mhwllheli
ym 1925, dan yr enw new-
ydd “Plaid Genedlaethol
Cymru”. Penodwyd H.R. yn
ysgrifennydd a threfnydd
amser llawn iddi am gyflog

o0 £300 yn y flwyddyn, ond
bu’n rhaid gostwng ei gyflog
i £250 yn fuan am fod y
mudiad mor dlawd. Ni
pharodd hyn i H.R. adael ei
swydd na llaesu dwylo:
daliodd ati hi hyd ei farw,
gan ymladd ar hyd yr amser
yn erbyn ei afiechyd blin.
Barnai ei gyfeillion agosaf
fod ei sél hunanaberthol dros
ei genedl a'i Blaid wedi
byrhau ei oes. Ef oedd y prif
ysgogydd y tu 61 i Ysgolion
Haf y Blaid, a threfnodd
frwydr etholiadol fawr
gyntaf y mudiad yn Sir
Gaernarfon, pan enillodd y
Parchedig Lewis Valentine
ychydig dros 600 o
bleidleisiau ym 1929,
Gwelodd dwf mawr yn hanes
y Blaid cyn cau ei lygaid ar y
wlad a'r bobl a garodd mor
angerddol am y tro olaf
Fehefin 17, 1930, ac yntau’'n
36 mlwydd oed. Rhaid
cytuno a’r hyn a ddywedodd
Lewis Valentine yn ei angladd:
“Ni welodd Cymru yn ystod
y genhedlaeth hon neb a’i
carodd yn llwyrach na neb a
weithiodd yn ddyfalach
drosti”’, ac & gwrogaeth
Gwenallt yn ei awdl iddo:

Daeth ati broffwyd talfain,
Hwydwedd,

A hen haint ni roddai i hwn
hedd,

Ond ei ysbryd hoyw oedd fel
floyw gledd

Yn ei wain wan. Tan ei
anhunedd,

Ei ddolur a’i eiddiledd - 'roedd
egni,

A nwyd yn llosgi dan y
llesgedd.

GWILYM R. JONES

Cyfarchion

gan Mrs Olwen Jones
(gweddw y diweddar
J.E. Jones).

PLESER ac anrhydedd yw
cael anfon cyfarchiad i rifyn
arbennig y Ddraig Goch ar
achlysur mor hapus a hanner
can mlwyddiant y Blaid a
hynny ar drothwy cyrraedd y
nod o ennill Senedd i Gymru.

Cefais y fraint o fod yn yr
ymgyrch fawr bron o'r
cychwyn, a braint fwy o fod
yn wraig i J.E., un a fu yn

byw gorff ac enaid i'r mudiad.

Yn naturiol felly wrth
lawenhau fel hyn yn y
dathliad, daw hefyd hiraeth
wrth gofio am rai annwyl a
gollwyd ar y daith, rhai a fu,
heb unwaith golli ffydd, yn
cysegru eu bywyd yn
ddifwich i'r gwaith.

Er caleted y frwydryn y

— ac atgofion

dyddiau cynnar wrth fraen-
aru'r tir caled, yr oeddynt yn
ddyddiau llawn ffydd a llawn
gwefr. Yng nghanol y
difrifweh a'r ymgysegriad yr
oedd hwyl ac afiaith, Gallem
ddweud fel Wordsworth:-

“Bliss was it on that day

to be alive
But to beroung was very

.b‘
heaven.”

Daw llu o atgofion i'r cof,
yn enwedig am gymdeithas
hyfryd Pwyllgor Rhanbarth
Arfon, pwyllgor cryf,
cyfoethog ei ddoniau, yn
cynnwys arloeswyr fel
Ambrose Bebb, Lewis
Valentine, J.E. Daniel, Ben
Owen a J.P. Davies ac eraill
o'r arweinyddion. Hefyd daw
atgofion hapus am fynd ar
Sadyrnau yn fintai o
ieuenctid hwyliog yn lori Mr
Ellis Roberts, Bangor yn
“Flying squad’ (chwedl Dr
Lloyd Owen) i werthu'r
Ddraig Goch ar hyd a lled Sir

Fon a Sir Gaernarfon, er
mwyn lledaenu efengyl y
Blaid. Mae brwdrydedd a
miri yr etholiadau cynnar yn
fyw yn y cof, y cenhadu o dy
i dy, a mynd hwnt ac yma i'r
pentrefi i chwyddo'r
cyfarfodydd dros y *“Blaid
Bach”.

Fe fu adegau anodd
hefyd, yn enwedig yng
nghyfnod y rhyfel gyda'r
brwydro parhaus i gadw
Cymru’n fyw. ““‘Rhaid i
Gymru fyw” oedd yr
arwyddair, a gallwn ddweud
“Ei bod hi'n fyw sy'n fawr
rhyfeddod’. Dyna paham y
mae dathlu'r hanner can
mlwyddiant ym mis Awst yn

amgylchiad mor rhyfeddol.

Heddiw mae cenhedlaeth

ifanc o weithwyr ardderchog
ar y maes. Pob bendith arnynt
ac ar eu gwaith. Eu braint fawr
hwy, yn y dyddiau hyn, fydd
cael ennill y fuddugoliaeth a
sicrhau ei Senedd i'w gwlad,
Cymru.

gan Mrs Eluned Bebb
(gweddw y diweddar
Ambrose Bebb).

Llongyfarchiadau calonnog i
Blaid Cymru ar gyrraedd ei
hanner canrif, er gwaethaf
helbulon lu a rhagfarn a
ymylai yn aml ar gasineb. Yn
ei Ddyddlyfr am y flwyddyn
1924 disgrifiodd fy niweddar
briod y cyfarfod rhyfedd
hwnnw a fu yng nghartref Mr
a Mrs Griffith John Williams
ym Mhenarth, y cyfarfod
rhwng Mr Griffith John
Williams, Mr Saunders Lewis
ac Ambrose ar Ddydd Sul,
Ionawr 6. Wele rai o eiriau’r
Dyddiadur am weithgareddau’r
diwrnod hwnnw:-

“Wedi’r ymddiddanion o
bob ochr, eydnabod bod rhaid
gweithio’n wleidyddol cyn
rhyddhau Cymru. Rhaid
hefyd wrth bapur neu
gylchgrawn a phe gellid, y
ddau. Hefyd Blaid i weithio
allan y cynllun hwn a
chronfa at eu dwylo. A'r
Blaid? Ni ein tri yw ei
dechrau. Ni yw'r cnewyllyn y
tyf hi allan ohono; ni y
craidd iddi weithio o'i gylch...’

Tri aelod! Heddiw, y mae
ganddi dri Aelod Seneddol a
miloedd lawer o weithwyr
teyrngar.

Aed rhagddi mewn nerth
a grym cynyddol yn ystod yr
hanner canrif nesaf!

‘DWYN MAE COF”

gan Cassie Davies

Llun o’r Ysgol Haf gyntaf y tu allan i Senedd-dy Owain Glyndwr ym Machynlleth 1926.

Fe rown lawer iawn am
fod yn fardd a allai lunio
can i gyfarch Plaid Cymru
ar achlysur ei 50 oed.
Baled fyddai hi, yn
adrodd y stori am
gychwyn bach y mudiad,
am droeon yr yrfa, am
aberth a dioddef, am
hwyl a diddanwch, ac am
y daith sicr i gyfeiriad
hunan-lywodraeth - ac yn
arbennig am weithwyr
glew, diarbed a roes eu
popeth dros yr achos.

Rwy’n cofio geni'r Blaid -
a chofio gyda balchder bro
mai dau o Ysgol Sir Tregaron
- Ambrose Bebb a Griffith
John Williams - a oedd gyda
Saunders Lewis yng
Ngwaelod-y-Garth yn ffurfio
trydedd ffrwd y mudiad a
dyfodd yn Blaid Cymru.
Rhaid oedd mynd i'r Ysgol
Haf gynta, debyg iawn, yn
hen Senedd-dy Owain Glyn-
dwr ym Machynlleth yn

1926. A pha le gwell i roi hwb
ac ysbrydiaeth i fudiad ifanc
rhyddid cenedl? Mae gen i
ddarlun o nifer bychan o
aelodau'r Ysgol Haf honno -
snapshot wedi ei dynnu o
flaen yr hen Senedd-dy. Yn

y grwp v mae Kate Roberts
(dyna'r tro cyntaf i mi

gwrdd a hi, a dechrau
cyfeillgarwch sy’'n para o hyd)
- Lewis Williams, yr hynafgwr
hael o'r Nelson, a'i gyfaill
barfog Dafydd Jones o
Dreharris (dau o ffyddloniaid
yr Ysgolion Haf cynnar), Ben
Bowen Thomas, Gwenallt a'i
chwaer Beth (a ddaeth gyda
ni o Goleg y Barri), D.R.
Lewis o Gorris (ydi e’'n cofio
am y pedwarawd ar lether
uwchlaw Tal-Y-Glyn un
prynhawn?), a gwr ifanc o'r
enw Morris Williams o'r
Groeslon. Flynyddoedd yn
ddiweddarach y clywais i am
gyfarfyddiad cynta Kate a
Morris ar Stesion y Groeslon
ar un taith i'r Ysgol Ha, a
dechrau cyfeillgarwch a
arweiniodd i'w cyd-deithio a

chyd-lafurio dros y Blaid
oddi ar hynny.

Ym Machynlleth y clywais

i osod sylfeini polisi'r Blaid
gan Saunders Lewis yn ei
ddarlith agoriadol
““Egwyddorion Cenedlaeth-
oldeb”, darlith a
gyhoeddwyd wedyn yn
bamffled cyntaf y Blaid. Yn
anffodus iawn, wnes i ddim
cadw nodiadau personol o'r
Ysgol Haf hanesyddol hon,
a'u darlithiau gwych a hwyl ei
chymdeithas lawen. Y peth
difyrraf sydd wedi aros ar fy
nghof i yw Dr Lloyd Owen,
Cricieth, yn “‘taclo’ Ifan ab
Owen Edwards wedi ei
anerchiad ar yr Urdd a’i
bwyslais ar heddychiaeth y
mudiad. Fe gofia pawb a
glywodd y Doctor na fedrai
ddweud dim heb ei ail

adrodd deirgwaith. Felly,
tebyg i hyn - ““Pam draig, pam
draig, pam draig? Os heddwch,
onid gwell oen bach, oen bach,
oen bach - a hwnnw'n
prancio, prancio, prancio?

Uno bethau mawr ar ochr
gymdeithasol yr ysgolion haf
cynnar oedd penillion Dr
Lloyd Owen ar ol pob taith,
a'i ddull arbennig ef o'i
dweud, gyda'r cytgan cyson -
“Plant y Blaid, Plant y Blaid,
Plant y Blaid"'.

Yn Ysgol Haf Machynlleth
yr ymunais a'r Blaid. Felly
hefyd Kate Roberts, Gwenallt,
Waldo, Idwal a Morris &
Williams. Rhyw drigain, yn ol »
J.E., oedd yn yr Ysgol Haf
gyntaf honno - Lewis Williams
oedd yr hynaf, ac Idris
Foster yr ieuengaf.

Fel ymhob Ysgol Haf, fe
gawsom addysg i'n deffro,
ysbrydiaeth i’n cynnal, a stor
o hwyl a difyrrwch i'n
cydio’n gymdeithas lawen,
unol yn ein delfrydau a'n
gweithgarwch dros yr achos
pwysicaf oll i Gymru fel
Cenedl.

CASSIE DAVIES

Yr etholiad gynta

Gydag eiddgarwch mawr, gwahoddwyd
Llywydd cyntaf y Blaid, Parchg. L.E.
Valentine, Llandudno, yn ymgeisydd
yn Arfon. Derbyniodd yntau’r
gwahoddiad. Yr oedd yn ymgeisydd
delfrydol o ran personoliaeth a
gwybodaeth, huotledd ac argyhoeddiad.
Yng Nghapel Curig y cynhaliwyd ei
gyfarfod cyntaf yn yr etholaeth ar 6l
ei enwi, —cyfarfod wedi ei drefnu gan
“ei gyfaill y Parchg. J.P. Davies, gweinidog
yno ar y pryd (Llanberis a Phorthmadog
.wedyn a Llanrug yn awr), un arall a roes
i oes o gefnogaeth i’r Blaid. “Am y Blaid,
y mae’n twy na phlaid, —ffydd ydyw,”

Kate Roberts - Llun Cyngor Celfyddydau Cymru.

Kate Roberts yn y Rhondda

YMUNAIS i a'r Blaid yn
Ysgol Haf Machynlleth

1926. Ni wyddwn i ddim am
y cyfarfod ym Mhwlilheli yn
1925, neu mae’'n debyg v
byddwn wedi ymuno y pryd
hynny. Ar 6l mynd yn 6l i
Aberdar wedi’r gwyliau, bum
yn cynnal nifer o gyfarfodydd
yn Abercwmboi, Blaen
Clydach a lleoedd eraill. Os
cofiaf yn iawn, ffurfiwyd
cangen yn Abercwmboi, a aeth
i lawr wedi hynny. Ond ar ol
priodi a mynd i fyw i
Donypandy yn 1931 y
dechreuodd fy mhriod a
minnau weithio o ddifrif.
Cyninni fynd i fyw i
Donypandy, 'roedd fy
mhriod wedi bod yn siarad
yno ac wedi ennill

Kitchener Davies i'r Blaid. Ar
ol 1931 buwyd yn cynnal
cyfarfodydd hwnt ac yma yn
y Rhondda. Cofiaf am un
cyfarfod lluosog yn Nhreorci
pan ymunodd T.J. Lewis a
George Davies a'r Blaid.
Daeth Trefor Morgan i'n t§ ni
i ofyn am lenyddiaeth, ac
ymunodd yntau. Ar 61 hynny
ymunodd Percy Griffiths o
Lwynypia a John Jenkins o
Flaen Clydach. Daeth David
Davies, Tylorstown i berthyn

hefyd. Yn ein ty ni yn Kenry
Street y byddem yn cyfarfod,
a bob mis byddem yn mynd

i lawr i Gaerdydd i gyfarfod y
gangen yno.

Mentrodd fy ngwr fynd yn
ymgeisydd ar y Cyngor
Bwrdeisdref yn enw'r Blaid.
Cawsom lawer o hwyl wrth
fynd o gwmpas y taii
ganfasio. Deuai aelodau o
Goleg Caerdydd a changen y
ddinas i'n helpu ar
brynhawniau Sadwrn; ac
wedi canfasio drwy'r pryn-
hawn, mynd i'r Royal,
Trealaw i gael te. Caem de da
gan Mrs Jones am naw
ceiniog neu swllt yr un.

Lle anodd oedd y
Rhondda i weithio ynddo,
heb fod lawn mor anodd a
Sir Fynwy neu Sir
Frycheiniog. Caem brofiadau
rhyfedd wrth fynd o dy i dy.
Un wraig yn dweud wrthyf i
nad oedd am bleidleisio, mai
Duw oedd yn rheoli’r byd ac
nid y cyngor. Ni allai dyn
wneud dim. Gwraig arall yn
dweud wrthyf, “Wrth gwrs
fe bleidleisiaf i’ch gwr, beth
ydw i ond Cymraes.” Yr
oedd Percy Griffith yn edrych
mor ieuanc & bachgen 16 oed,

gyda gwallt golau, llygaid glas,
a bochau pinc. Rhyw wraig

yn dweud wrtho, ‘“Beth mae’r
Blaid Lafur wedi ei wneud i’ch
plant chi a mhlant innau?!

Yr un oedd yn tynnu'r
tyrfaoedd oedd Trefor David
o Ewenni a ddeuai i’'n helpu
weithiau, a hynny am ei fod
yn enllibio Cyngor Sir
Morgannwg. Fe gofia rhai
amdano yn mynd trwy
strydoedd Pen y Bont, gyda
bwrdd y tu blaen a thu ol, ac
enllibion ar y byrddau. Bu o
flaen ei well am hynny. Yr
oedd yn dyfynnu’r Beibl yn y
llysoedd, er mawr syndod i'r
Barnwr a'r twrneiod. Weithiau
byddai'n cywiro’r Barnwr ar
ei wybodaeth o'r Ysgrythur.

Cofiaf i mi stopio rhyw
ddyn ar y stryd a gofyn iddo
am ei bleidlais. Siaredais
gydag ef amgryn ddeng
munud gan geisio ei droi. Yna
mae’n dweud wrthyf mai ef
oedd ymgeisydd y Blaid

Lafur yn yr etholiad!

Pedwar cant o bleid-
leisiau a gafodd fy ngwr. Yr
oedd hynny yn nifer da, ac
ystyried pa mor gryf oedd y

meddai Valentine y noson honno.
“Myfi yw'r ymgeisydd seneddol
cyntaf yn holl hanes Cymru i gymryd
Rhyddid Cymru ac Ymreolaeth i
Gymru yn unig sail apél.
“Y mae’r etholiad yn Sir Gaernarfon
yn gychwyn cyfnod newydd yn hanes

politicaidd Cymru.”
Mai 30, 1929:
Major Goronwy Owen (Rhyddfrydwr)
... 18,507
Mr R.T. Jones (Llafur) ... 14,867
Mr D. Fowden Jones (Tori) ... 4,669
Y Parchg. L.E. Valentine ... 609

Blaid Lafur. Yn yr ystafell
bleidleisio dywedodd aelod
enwog iawn o’r Blaid Lafur,
na ddylid caniatau peth
felly. Mae o wedi newid ei
diwn erbyn heddiw.

Cafodd fy ngwr chwe chart o
bleidleisiau y flwyddyn
ddilynol, ond daeth i lawr i
bedwar cant y drydedd
flwyddyn.

Ar ol bod yn canfasio drwy
brynhawn Sadwrn, byddai
rhai o’r dynion yn annerch
cyfarfodydd ar y stryd
wedyn yn y nos, a'r
goleuadau yn symud i fyny
ac i lawr ar y dorf. Ac
weithiau byddai ambell siarad-
wr yn annerch y bobl ddi-
waith yn y gwt.

Byddem yn cael ffeiriau
shorion i dalu ein costau, a
byddem yn gwerthu'r
Ddraig Goch ar y stryd.
Weithiau byddai aelodau o
gangen Caerdydd yn
gwerthu'r papur wrth stesion
Queen Street, a dywedodd
rhyw ddyn wrthynt
rywdro, ein bod yn ei
werthu yn Nhonypandy, a'n
bod fel pryfed ym mhob man
Nid oedd y dyn wedi
meddwi.



J.E. JONES

O BLITH ardderchog lu y
gwyr a'’r gwragedd
eithriadol eu dawn a’u
gwladgarwch y cafodd
Plaid Cymru eu gwasan-
aeth o’r dechrau hyd yn
awr, mi fentrwn i ddweud
bod tri gwr yn sefyll
allan yn arbennig:
Saunders Lewis, Gwyn-
for Evans, a'r diweddar
J.E. Jones.

F'argyhoeddiad cadarn
ydyw na fuasai ymdrechion
galluog y ddau gyntaf ddim
wedi ffrwytho fel y gwnaeth-
ant, na’r mudiad a
arweinient wedi ffynnu fel y
gwnaeth, oni bai am lafur
dygn a diorffwys J.E., yn ei
swydd o Ysgrifennydd a
Threfnydd, yn sefydlu a
pherffeithio peirianwaith y
Blaid.

Er diwedd y Rhyfel Byd
Cyntaf cychwynnwyd llu o
bleidiau newydd yn
Ynysoedd Prydain - llawer
ohonynt yn berchen
adnoddau ariannol a
manteision eraill na feddai
Plaid Cymru mo’u degwm.
I'r wal yr aeth y rheini bron
yn ddieithriad. Un o'r prif
resymau pam na fethodd ein
Plaid ninnau yr un modd
oedd y ffaith fod ei
hysgrifennydd a’i threfnydd
yn cyfuno ynddo ei hun
gwblymroddiad, argyhoeddiad
di-sigl a gallu trefniadol tra
anghyffredin.

Pan aeth J.E. i goleg
Bangor yn 1924, o ganol
Cymreictod Melin-Y-Wig, o
fro lle’r oedd arwriaeth
Rhyfel y Degwm yn atgof
byw, ac wedi yfed yn
helaeth o ysbrydiaeth
rhagflaenwyr fel O.M.E. a

Tom Ellis yn Ysgol Ty Tan
Domen, Y Bala, yr oedd
eisoes yn genedlaetholwr o
ran ysbryd. Pan sefydiwyd
y Blaid yn 1925, a ffurfio
Cangen ohoni (un o’r rhai
cyntaf) yn y Coleg daeth yn
Ysgrifennydd i honno, a
dechrau gyrfa fel
cenedlaetholwr gweithredol
mewn gwleidyddiaeth
ymarferol.

O Fangor aeth i Lundain,
yn athro dan yr LCC. Rhoes
y swydd eithaf cysurus honno
i fyny yn 1930 i ymgymryd
a'r gwaith caled, ansicr a eitha
di-elw (o safbwynt ariannol)
o drefnu gwaith y Blaid
Genedlaethol. Gwyddai'r sawl
a'i penododd mai da eu dewis.
Nid oeddynt heb ddal sylw ar
ddi-dwylledd, egni, craffter
gwleidyddol, a dawn
drefnyddol y llanc, tal,
goleubryd pengrych hwn, yr
oedd ei allu fel propagandydd
wedi gwneud Cangen y Blaid
yn Llundain y fwyaf ei nifer
a’i dylanwad yn y Mudiad.
(Cwynai un Rhyddfrydwr
amlwg y dyddiau hynny mai
o Lundain, i bob golwg, y
deuai holl bropaganda’r
Blaid!)

Pan gyrhaeddodd i'r
Swyddfa (dwy stafell bitw
ynglyn a gwesty Pendref) yng
Nghaernarfon i ddechrau ar
ei orchwylion newydd, nid
oedd y fath beth yn bod, yn
ymarferol, a pheirianwaith y
Blaid. Trwy waith enbyd o
ddiarbed (gweithiai’'n fynych
yn y cyfnod hwnnw
ddeunaw awr yn y dydd am
wythnosau’n olynol) - ac er
gwaethaf maint tor calonnus
y gwaith o’i flaen, fe
lwyddodd i osod sylfeini
cedyrn i drefniadaeth a
ymledai dros Gymru gyfan.

Iddo ef, yn anad un dyn
unigol, y mae'r diolch fod
Plaid Cymru heddiw yn
meddu peirianwaith mor
effeithiol, Cofier mai ef ei
hun, am gryn gyfnod, oedd
yr unig Swyddog taledig, a
mymryn o dal a gai yntau.

Ni chyfyngodd ei hun i
drefnu'n unig. Yn ystod y
Rhyfel diwethaf heriodd yr
Awdurdodau Milwrol yn enw
ei Genedlaetholdeb.
Gwnaeth eraill hynny hefyd,
wrth gwrs, a dioddef o'i
herwydd. Arbenigrwydd
safiad J.E. oedd iddo, ger
bron Ynadon Caernarfon,
gyvflwyno achos y
gwrthwynebwr o Genedlaeth-
olwr Cymreig, yn erbyn hawl
Lloegr i'w gonsgriptio, a hynny
nid yn unig gyvda gwroldeb a
di-dwylledd amlwg, ond hefyd
gyda dadl gyfreithiol mor
feistrolgar ag na allai'r un
Cwnsler lunio ei medrusach.
Dileodd ddadl Cynrychiolydd
yr Awdurdodau trwy
ddyfynnu enghraifft ar 6l
enghraifft farwol o
benderfyniadau tribiwnlys-
oedd Lloegr ei hun. Y
canlyniad oedd i'r Ynadon,
deirgwaith wrthod ei anfon
i garchar am beidio mynd i
gael archwiliad meddygol, ar
gyfer y fyddin. Buddugoliaeth
foesol dra phwysig oedd hon
-i'r Ynadon yn ogystal a J.E.

Bu’'n Ymgeisydd Seneddol
unwaith. Yn 1950, yn ethol-
aeth Arfon, y bu hynny.
Ymladdodd yr ornest gyda
thrwyadledd a phenderfyniad
nodweddiadol. Boddodd yr
etholwyr a llifeiriant o
ffeithriau a ffigurau yn
dangos gwerth hunan-
lywodraeth i bob Cenedl, ac
i Gymru’'n benodol. Gyrrodd
ei genadwri adref drwy bob
moddion posibl, gyda
dyfalbarhad di-ildio, a
boneddigeiddrwydd cadarn.
Cododd bleidlais y Blaid o
2,152 yr etholiad cynt i
4,882,

Mewn ethohadau
diweddarach yr oedd
llwyddiant ei waith ef ei hun
yn peri fod ganddo ormod o
ofal yn gwylio dros yr
ymgyrchoedd ym mhob rhan
o Gymru, fel nad oedd modd
iddo ef fod yn Ymgeisydd.
Fe wnaethai Aelod Seneddol
delfrydol.

Gofod a ballai hyd yn oed
i enwi'r ganfed ran o'i weith-
gareddau. Ond dylid o leiaf
grybwyll amdano’n trefnu ac
arwain mintai o bedwar i
dynnu'r Union Jack i lawr o
ben Twr yr Eryr ar Wyl Ddewi
1932, a gosod y Ddraig Goch
i hofran yn ei lle. Tebyg mai
dyna'r tro cyntaf i’r Blaid
gael cyhoeddusrwydd mewn
papurau tramor, ar unrhyw
raddfa. Rhoddwyd sylw i'r
digwyddiad mewn mannau
cyn belled ag India.

J.E. a gychwynnodd ac a
adeiladodd Gronfa Gwyl
Ddewi - a fu'n asgwrn cefn
ariannol y Blaid ar hyd y
blynyddoedd. Ef am
flynyddoedd a weithredai fel
Is-Olygydd ein papurau, heb
son am fod yn rheolwr
hysbysebu a chylch-rediad.
Ysgrifennodd erthyglau lu i
wahanol bapurau; anfonodd
ugeiniau lawer o lythyrau i'r
wasg lle byddai’r cyfle
lleiaf i ddwyn sylw at y ddadl
dros ryddid a thegwch i
Gymru. Cyfansoddodd
bamffledi amryw, yn eu plith
rhai o'r rhai mwyaf
effeithiol fel arfau propoganda
etholiadol. Ymwelodd a
Phwyllgorau rhanbarth yn
gyson, i'w harwain a'u
symbylu. Anerchodd
gannoedd ar gannoedd o
gyfarfodydd o bob math.
Mewn gair, pa gyfle bynnag a
welodd i hyrwyddo achos
Cymru a’i phlaid, fe afaelodd
ynddo ac fe’i defnyddiodd
hyd eithaf ei allu. A gwnaeth
hynny yn nannedd llawer o
siom - siom oherwydd
difaterwch aelodau na feddai
mo angerdd ysol y sel oedd yn
losgi yn ei galon ef. Gwelodd
lawer ymdrech o’i eiddo’n
methu, oherwydd
diymadferthedd a llesgedd rhai
fel fy hunan, a flinai ar yr
ymdrech o bryd i'w gilydd.
Ond ni flinai J.E. Meddai ef y
dewrder prin hwnnw a fynn
ddal ati yn wyneb pob
digalondid. Gallai fod yn
ystyfnig - diolch am hynny.

I ystyfnigrwydd bendigedig
J.E. yn fwy na dim arall y
mae priodoli'r ffaith fod Plaid
Cymru wedi goroesi llawer
cyfnod o anawster ac
anobaith y mae’n anodd i'n
haelodau ieuengaf ddirnad
iddynt fod erioed.

Ysywaeth, rhoes ei lafur
di-arbed dros gyfnod hir
dreth greulon ar ei nerth.
Tanseilwyd hyd yn oed y
cyfansoddiad cadarn hwnnw,
a churiwyd ei wedd gan
afiechyd. Grym ewyllys a
hunan-ddisgyblaeth lem a'i
cadwai yn y tresi, pan
fuasai'r mwyafrif mawr wedi
ildio ers blynyddoedd. Nid
hynny’'n unig chwaith - ond y
fflam dan o argyhoeddiad
gwlatgar oedd o'i fewn.
Cafodd farw fel y buasai wedi
dymuno - ynghanol y frwydr.
Llawenydd meddwl iddo gael
byw'n ddigon hir i weld y
wawr yn torri yng Nghaer-
fyrddin yng Ngorffennaf
1966.

Pan ddelo’r amser i gron-
iclo hanes y dadeni Cymreig
yn yr ugeinfed Ganrif bydd
i J.E. Jones le diogel yn yr
hanes hwnnw.

Y TAN YN LLYN

PROTEST

YN ERBYN YR

(Neuadd y Dref mewn tywydd anffafrlol)

GENEDLAETHOL
YSGOL FOMIO

SADWRN, MAl 23, <3
FAES PWI.I.HEI.I

Ar y ffordd i'r llys ynadon ym
Mhwllheli wedi llosgi’r Ysgol
Fomio ym Mhenyberth, Medi
1936, wele:-

J.E. DANIEL,

D.J. WILLIAMS,
LEWIS VALENTINE,
SAUNDERS LEWIS,
E.V. STANLEY JONES,
PARCH. BEN OWEN,
R.O.F. WYNNE,

H. FRANCIS JONES.

Argraffiad Newydd Sbon o

TAN YN LLYN gan Dafydd Jenkins.
Holl hanes y digwyddiad mawr.



Cyfarfod mwyaf Plaid Cymru
U SO v,

Uchod gwelir Lewis Valentine yn annerch y dorf a ddaeth i Bafiliwn Caernarfon i’w groesawu o,
D.J. Williams a Saunders Lewis allan o’r carchar. Isod wele ran o’r dorf o 15 mil yn canu ‘Wele

goelcerth wen yn fflamio’.

YR HADAU
BLANNWYD

YW EIN
DYFODOL
HEDDIW

A'r Blaid mor fechan ar y
dechrau, a'r cyhoedd mor
ddi-fater yn achos Cymru,

ni lwyddwyd i wneud ond
ychydig gynnydd yn y
flwyddyn gyntaf, mewn
cenhadu nac adeiladu
peirianwaith. Ychydig iawn o
gvfarfodydd cyhoeddus a
gynhaliwyvd. Ond sefvdlwyd
un Gangen newydd, y gyntaf
vn y Blaid, yn Rhyd-ddu,
Arfon. Ni chafwyd Pwyllgor
Sir neu Ranbarth newydd at
yr un a oedd eisoes yn Sir
Gaernarfon er cyn Awst 1925.
Yr oedd y cychwyn mor araf
a hynny. Ond yn araf y mae
mynd ymbhell.

Gydag H.R. Jones yn
Ysgrifennydd amser-llawn, o
Hydref 1926 ymlaen,
cyflymodd y gweithgarwch
yn fawr. Trefnai ef lu o
gyfarfodydd mewn trefia
phentrefi; trefnodd tua deugain
yn y tri mis cyntaf. Yr oedd
yn hau yr had yn helaeth ac
yn eang, ac yr oedd peth
ffrwyth. Anerchodd Miss
Kate Roberts gyfarfod
cyhoeddus yn Neiniolen,
ardal H R. ei hun, gan sefydlu
ail Gangen y Blaid yno. Yna
cychwynnwyd un arall, y
drydedd, yn Nhal-y-sarn,
ardal Williams Parry a
Guwilym R. Jones.

Yn Abercwmboi ger Aber-
dar y cafwyd y Gangen
gyntaf oddi allan | Arfon; fe'i
sefvdlwyd yno gan Miss Kate
Roberts a D.O. Roberts, yr
arloeswr yn y cylch hwnnw.
Bu Miss Kate Roberts yn
annerch degau o gyfarfodydd
ym Morgannwg yn y
blynyddoedd hyn pan oedd
yn athrawes yn Aberdar. Yr
un adeg yr oedd Mrs Griffith
John Williams yn gwerthu
llenyddiaeth a chanfasio
frwy'r cymoedd,

Yna cychwynnwyd Cangh-
ennau yn Llundain, yng
Ngholeg Bangor ym Mhandy
Tudur, yn Llansannan, ac yn
Rhydcymerau - a hawdd yw
dyfalu pwy a sefydlodd hon.
Dyna naw Cangen ar waith
erbyn gwanwyn 1927.

Allan o “Tros Gymru”'
J.E. Jones

TROBWYNT

gan Islwyn Ffowc Elis

DIM OND deirgwaith yn ystod f’oes
yr arhosais i ar fy nhraed drwy’r nos i
weithio heb fynd i'r gwely. Y tro
cynta, o flaen arholiad Groeg pan
oeddwn i'n fyfyriwr (cysgu yn yr
arholiad, gyda llaw, a’i fethu); y ddau
dro arall, o flaen is-etholiad
Caerfyrddin 1966 yn llunio taflenni
i’'w rhuthro i’r wasg drannoeth. Yn
ffodus, fu dim methu y tro hwnnw.

Roedden ni’'n ddigalon wedi
etholiad trychinebus Mawrth 1966.
Ond ymhen tri mis dyma is-etholiad
yn Sir Gar. Llywodraeth Lafur a
chanddi fwyafrif enfawr o gant, mor
solet a chraig. Dim cwestiwn o ethol
llywodraeth yn Llundain. Dim
propaganda beunydd beunos ar y
teledu ac yn y Wasg dros y “pleidiau
mawr”’,

Cyfle oes. A’r cyfle hwnnw yn Sir
Gar o bob etholaeth, lle’r oedd y
Blaid newydd gael ei phleidlais uchaf
erioed, hyd yn oed yn yr etholiad
mwya digalon - 7,500 - a Llywydd y
Blaid, Gwynfor ei hun, yn ymgeisydd.
Ac roedd e yno, ar y groesffordd
dyngedfennol wrth y garreg filltir, a’i
lygaid ar y ffordd newydd ymlaen.

Tair wythnos a ganiatawyd i'r
ymgyrch, ond gyda bod y dyddiad
wedi’i gyhoeddi roedd y cynrychiol-
ydd rhyfeddol, Cyril Jones, wedi
trefnu 26 o gyfarfodydd. Aeth pawb
at ei waith - ychydig i annerch, mwy
i ganfasio, rhai i ofalu am y swyddfa -
a phawb yn frwd. Finnau’n graddol
suddo dan Iwythi o bosteri a
thaflenni a llythyrau oedd yn dod
oddi wrth Willie Kellock o’r Alban
bron bob dydd, ac yn llunio
adroddiadau i'r Wasg, posteri,
gludion ceir, hysbysebion i’r papurau
a thaflenni. Ac wrth fy modd.

Dyfrig yn cyrraedd yn drefnydd
rhan-amser diwyd. Elwyn yn
cyrraedd gyda’r ddwy Nans i arolygu’r
gwaith. Y diweddar annwyl J.E. yn
cyrraedd at yr wythnos olaf i helpu
gyda’r chyoeddusrwydd, a gohebyddion
papurau’r deyrnas yn dod i sgwrsio a
Gwynfor ac yn cael eu cyfareddu
ganddo. “Gwynfor Evans is the major

personality of the by-election”,
meddai’r naill bapur ar 6l y llall.

Canfasio ac ail ganfasio a'r gefn-
ogaeth yn tyfu. Y noson cyn yr
etholiad, pedwar cyfarfod yn nhre
Caerfyrddin. Cyfarfod go denau gan
Lafur i wrando Cledwyn Hughes a
Richard Marsh. Llai fyth yng nghwrdd
y Rhyddfrydwyr. Dim ond hanner
llond neuadd yn gwrando ar Douglas-
Home. Ond sinema’r Lyric, yn dal mil,
yn orlawn i dderbyn Gwynfor, a
gorfod troi cannoedd o’r drws. Croeso
byddarol i'r arwr, ac yntau, er maint
el ludded, yn rhoi un o areitniau
mwya'i fywyd.

Fe fydden ni’n ail. Dyna’r gred
gyffredinol hyd y funud olaf un. Er
bod sgwar Caerfyrddin yn orlawn am
un o’r gloch y bore, a’r cannoedd
lleisiau ifainc yn siantio “Gwynfor!
Gwynfor!” ers oriau, ni allodd neb
gredu’r gwir nes clywed y Clerc yn
cyhoeddi’r canlyniad hanesyddol - yn
Gymraeg - ‘“‘Gwynfor Richard Evans,
un fil ar bymtheg -”

Yn wir, fe gymerodd rai dyddiau
inni sylweddoli bod y wyrth wedi
digwydd. Yr Aelod cynta dros Gymru
yn San Steffan. Roedd yr effaith yn
drydanol, ar y Blaid, ar Gymru ac ar
Brydain. O fewn ychydig wythnosau
fe lamodd aelodaeth y Blaid o ryw
bymtheng mil damcaniaethol i dros
ddeugain mil gwirioneddol. Fe
dreuliais i ddyddiau yn ateb ymholiadau
llu a ddaeth i’r etholaeth, o fyfyrwyr
yn paratoi thesis ar “‘Genedlaetholdeb
Cymreig” i wyr y Wasg ac ystadegwyr
yn dod i holi hynt y Blaid.

Nid mewn arian na dyrchafiad y
mae mesur gwobrau mawr bywyd, ond
mewn boddhad. Digon o wobr i ni ym
1966 oedd helpu i roi Cymru ar y map,
y Blaid ar gerdded, a Gwynfor yn y
Senedd. Dyna, rwy’n siwr, pam y mae
gan y Blaid dri yno heddiw.

Unwaith erioed y gwelais i’r wawr
yn torri am un o’r gloch y bore: ar
sgwar Caerfyrddin. Ac wedi bod yno
mi fedra innau ddweud, fel asyn
Chesterton, *“Mi gefais innau f"awr”.

Ar y ffordd i’r Senedd - 1966

BRWYDRAU ERAILL

T Yn y tu blaen gweler Dan Thomas, Gwynfor, D.J.,
TRAWSFYNYDD Dewi Thomas, Waldo a Llwyd o’r Bryn.

LLANUWCHLLYN - Rali yn erbyn boddi Capel Celyn. Ar y blaen gweler

Tecwyn Ellis a Tom Jones.

Wele Wynne Samuel yn tanio’r dorf o’r llwyfan yn y
Rali SENEDD I GYMRU yn Nghaerdydd.

DAR LLE D U Chris Rees yn darlledu’r rhaglen wleidyddol gyntaf yn
' Gymraeg ar ran Plaid Cymru.

Elwyn Roberts

- adeiladwr arall

Elwyn Roberts, Trysorydd y Fangor. Pan fu'n rhaid i J.E.
Blaid er 1971, pan ymddeolodd Jones ymddiswyddo ym 1962 o
o fod yn un o'i swyddogion fod yn Ysgrifennydd a .
amser-llawn. Cyn hynny, o Threfnydd y Blaid oherwydd
1959 ymlaen, ef oedd gwaeledd, ceisiwyd ei
Cyfarwyddwr Cyllid Plaid berswadio i roi'i enw ymlaen i
Cymru. Yn ystod y 15 mlyn- ddilyn J.E. yn y swydd, ond
edd hyn, a than ei nid oedd yn ymarferol iddo
arweiniad, codwyd bron wneud hynny ar y pryd. Ymheh
£500, 000 i Gronfa Gwyl 21 mlynedd, ar ymddiswydd-
Ddewi. Bu'r gefnogaeth ariann- jad Emrys Roberts, ef a
ol hon yn un o'r ffactorau benodwyd yn Ysgrifennydd a
pwysicaf yng nghynnydd y Threfnydd. Yn ystod y cyfnod
Blaid yn y chwech a'r saith y bu yn y swydd, bu cynnydd
degau. mawr yn y gefnogaeth i'r

Nid yn y maes ariannol yn Blaid, yn arbennig ar 8l
unig, nac yn bennaf, y bu'n buddugoliaeth syfrdanol Gwynfor
llafurio. Yn weithiwr gwir- Evans yn is-etholiad

foddol dygn o'r cychwyn cynnar, Caerfyrddin, Gorffennaf 1966.
yn nechrau 1953 apwyntiwyd Wedi cychwym ym 1925 ar ei
ef yn Drefnydd amser-llawn hetholiad scncdl)l gyntaf erbyn
i'r Blaid yn y Cogledd. Tyfodd 1970 yr ocedd y Blaid yn ddigon
a bywiocaodd y gweithgarwch cryf i ymladd pob sedd yng

ar fyrder, ond yn yr hydref, ar Nghymru.

gais y Blaid, aeth yn Y mae Mr Roberts yn aelod
Ysgrifennydd Ymgyrch Senedd i (yn enw'r Blaid) o Gyngor Sir
Gymru, a threfnodd ddeiseb Gwynedd, ac yn cynrychioli'r
genedlaethol a gyflwynwyd i'r Cyngor ar Awdurdod Iechyd
Senedd ym 1956 gyda 250,000 Gwynedd. Ef hefyd yw ei

o enwau ami. gynrychiolydd ar Gorfforaeth

Ar 81 dychwelyd yn Ddatblygu Cymru, Cyngor MAE GAN FWY-FWY O GYHOEDDIADAU
Drefnydd i'r Gogledd, agorwyd Gwlad Gwynedd a Chyngor
swyddfa ym Mangor a chych-  Eisteddfod Mdn. Dail amryw o WYTHNOSOL, MISOL A CHWARTEROL UN
wynnwyd y Welsh Nation ar ei  swyddi cyhoeddus eraill. Y PETH YN GYFFREDIN

gyrfa fer yn bapur wythnosol. mae cyn brysured ac erioed.
Trosglwyddwyd peth o waith y  Gorfidia nad oes ganddo amser
pencadlys yng Nghaerdydd, yn i ddilyn ei ddiddordebau YR ARGRAFFYDD
cynnwys gwaith gweinyddol a eisteddfodol, ac i ysgrifennu
golygyddol y Ddraig Goch, i peth o hanes y Blaid.




NANS JONES
- a fu’n gweithio i’r blaid ers
1942

Swyddfa gynta'r Blaid yng Nghaernarfon.

Mae Cardiau Post ar gael o’r lluniau ar dudalen
flaen y rhifyn hwn o “Y DDRAIG GOCH”.
Hefyd o Gwynfor yn cyfarch y miloedd ar

Sgwar Caerfyrddin (Tudalen 17).
Manylion o: 8 Heol y Frenhines, Caerdydd.

DAN JONES
- cyn drysorydd y Blaid

GWNEWCH YN SIWR O'R

DDRAIG GOCH
BOB MIS DRWY'R POST AM FLWYDDYN
Anfonwch Sie¢/O.P.am £1.40

Swyddfa Plaid Cymru, 8 Heol Dwr, Caerfyrddin
Amgaeal O.P./Siec am ............ccevvenvenns

I nw

Prynwch y Welsh Nation
bob wythnos drwy’r post

1 WELSH NATION, 8 HEOL Y FRENHINES,
CAERDYDD.

Anfonwch y Welsh Nation i

GAERFYRDDIN 1966

Charges to pay

Ail-gipio Caerfyrddin

Hydref

1974

-~

P

. /\

Gwynfor a

Rhiannon ei wraig

GWYNFOR yn cyfarch y dorf ar sgwar Caerfyrddin noson ail-gipio’r sedd.

Etholiad 74

Gwynfor Evans (Plaid Cymru 23,325
Gwynoro Jones (Llafur) 19,685
D.R. Owen-Jones (Rhyddfrydwr) 5,393
Robert Hayward (Ceidwadwr) 2,962
Evan Brisbane Jones (Prydeiniwr) 342

Gwynfor
Fuvans —
Lilywydd

Digwyddiad pwysig i’r Blaid ac i
Gymru ym mlwyddyn olaf y rhyfel,
1945, oedd dewis Gwynfor Evans yn
Llywydd y Blaid. Ef yn unig a
enwebwyd gan Ganghennau a
Phwyllgorau Rhanbarth i’r swydd, ac
etholwyd ef yn unfryd yn y
Gynhadledd yn Llangollen. Cynnydd
y Blaid o hynny hyd heddiw yw'r
deyrnged uchaf iddo ef a’i arweiniad,
ac ni bu ball ar y clod dyladwy a
roddwyd iddo ar hyd y blynyddoedd
gan gyfeillion a gwrthwynebwyr.
Gwynfor sy’n gyfrifol am gynnydd a
llwyddiant Plaid Cymru.

CYFARCHION

Gan Dafydd Elis Thomas

YR HER FAWR sy’n
wynebu Plaid Cymru yn
ystod y misoedd a’r
blynyddoedd nesaf yw
symud o ddylanwadu i
weithredu.

AR HYD hanner can
mlynedd ei bodolaeth, does
dim amheuaeth nad ydy Plaid
Cymru wedi gallu dylanwadu
ar fywyd gwleidyddol,
economaidd a chymdeithasol
Cymru y tu hwnt i'w nerth
gwleidyddol mewn etholiadau.
Dydw i ddim yn golygu fan
yma ein cyfraniad mewn
pobol, sef yr aelodau seneddol
Llafur a fu'n aelodau o Blaid
Cymru pan oedden nhw'n
fyfyrwyr, neu hyd yn oed yn
ddiweddarach na hynny!
Golygu rydw i fod bodolaeth
Mudiad Cenedlaethol wedi
bod yn gymaint draen yn
ystlys y Blaid Lafur a’r Blaid
Ryddfrydol, (dydy’r Blaid
Geidwladol yng Nghymru
ddim yn ddigon teimladwy i
fedru gwybod fod ganddi
ddraen yn ei hystlys) i greu
polisiau Cymreig. Mae
bodolaeth y Swyddfa
Gymreig ei hun a chyflogau
uchel ei Gweinidogion yn
ddyledus yn uniongyrchol i
Blaid Cymru. Felly hefyd
fodolaeth sefydliadau rhannol
annibynol ym myd
darlledu, addysg, ac mae
hynny o gynllunio
economaidd Cymreig sydd
wedi digwydd, i'w briodoli i
bwyslais cyson y Blaid o'r
dechrau ar drin Cymru fel
uned gynllunio economaidd.

Y fuddugoliaeth ddiweddara
yw'r Awdurdod Datblygu,
peirianwaith a awgrymwyd
gan y Blaid bron hanner can
mlynedd yn ol. A chyn pen
dwy flynedd fe fydd ryw
ffurf ar Senedd, sef prif nod
cyfansoddiadol y Mudiad,
wedi ei sefydlu yng Nghaer-
dydd. Mae ein dadleuon
cyfarwydd ar bynciau
rydyn ni wedi eu gwneud yn
faterion-gwieidyddoi-fel
matér dwr, bellach yn cael eu
derbyn yn gyffredinol, ac fe
ellir pwyntio at res o
ddatblygiadau ym maes
datganoli gweinyddol, ac
mewn manylion o bolisi, sy
i'w priodoli i ddylanwad
Plaid Cymru.

Ond dydi dylanwadu, pa

mor effeithiol bynnag, ddim
yn ddigon. Nid grwp i ddwyn
pwysau ar y drefn wleidyddol
ydy ni, ond Mudiad Cened-
laethol sy'n ceisio cynnig
arweiniad gwleidyddol i'r
Genedl, ag sy’n galw am gyfle
i sicrhau nerth gwleidyddol

er mwyn gwasanaethu pobl
Cymru. Fan hyn rydyn ni'n
ddiffygiol. Er bod gyda ni
bellach Blaid Seneddol, does
ganddo ni ddim rheolaeth
swyddogol dros unryw lefel o
Lywodraeth yng Nghymru.
Dyma her fawr y misoedd a'r

chwedegau, ond mae’n rhaid

i ni osod ein hunain mewn
sefyllfa lle y gallwn ni vmladd
am reolaeth Cynghorau
Dosbarth a Chynghorau Sir,
heb son am y Senedd Newydd
yng Nghaerdydd.

Mae hyn yn golygu
datblygu polisiau manwl,
cymdeithasol, economaidd a
diwylliannol, ond yn gyffred-
inol, fe fyddwn i'n tybio nad
v polisi sydd fwya ei angen,
ond yr ewyllys i drefnu ag i
weithredu’n galed ar lefel leol
i sicrhau cefnogaeth. Mae
ysbryd y Blaid Lafur y dyddiau
hyn, ac ysbryd ei chefnogwyr,
yn is nag yr oedd hi hyd yn
oed yn y chwedegau. Mae hi'n
ymddangos unwaith eto fel
plaid sy’n barod i anghofio ei
rhaglen faniffesto, heb son am

gyflwyno iddyn nhw yn glir,
a'i gyflwyno yn glir ar lefel
leol, yn y gweithfeydd, yny
cymdeithasau lleol, yn
ogystal ag ar lefel
genedlaethol.

Mae’n rhaid i ni sy'n byw
a chynrychioli y fro
Gymraeg hefyd sylweddoli
fod ein dyfodol ni yn
dibynnu ar Forgannwg a
Gwent. Yno y mae'r
boblogaeth, ac yno hefyd y
mae’r ewyllys chwyldroadol
yn dal i fudlosgi. Cael yr
amser a'r arian a'r drefniad-
aeth i gryfhau yr ewyllys
honno yw blaenoriaeth y
Mudiad yn y blynyddoedd
nesaf,

Rhaid i'r arweiniad
Seneddol a gynnigiwyd gan
bobol Gwynedd a Dyfed, gael

blynyddoedd nesaf.

Rhaid i ni sylweddoli
amean gynhara y Blaid o gael
mwyafrif ar Awdurdodau
Lleol. Mae'r Is-Etholiadau
diweddar ynghanol Morgann-
wg, ac yng Ngorllewin Gwent,
wedi creu mwy o banic yny
Blaid Lafur na hyd yn oed
Is-Etholiadau Seneddol y

ei hegwyddorion, pan mae
yna unryw symudiad
ymhlith y Saeson hynny sy’n
mwynhau ceisio elwa ar
werthu punnoedd. Ac mae’r
dewis i bobol Cymru yn yr
argyfwng economaidd
Prydeinig presennol, hynny

y mae’n rhaid i ni fedru ei

ei ddilyn gan arweiniad
gwleidyddol cyfatebol ym
Morgannwg a Gwent. Fu
pobol y cymunedau yn y
cymoedd eriod yn fwy parod
i wrando ar neges Plaid Cymru
nag y mae nhw ar hyn o bryd.
Rhaid i ninnau gyfeirio ein
hadnoddau i gyflwyno'r neges
honno yn gwbwl effeithiol.

Gan Dafydd Wigley

PAN ROEDDEM yn trafod, ryw 18 mis
yn 81, sut i ddathlu hanner can
mlwyddiant y Blaid, dywedwyd gan
amryw mai gorau po lleied o dathlu.
Teimlasant mai mwy buddiol fyddai
peidio tynnu sylw at y blynyddoedd o
geisio, ac ond ychydig i ddangos.
Heddiw, wrth gwrs, nid oes raid
ymddwyn mewn ffordd mor ofnus -
ond ysgwn i ai cywir oedd y dadan-
soddiad pryd hynny, hyd yn ced?

Annodd i'm cenhedlaeth yw
gwerthfawrogi ysbryd - neu diffyg
ysbryd - Cymru ym 1925. Rhaid mai
torcalonus oedd i genedlaetholwyr a
fagwyd yn ystod y ddau ddegawd olaf
o'i ganrif ddiwethaf, ym mesur

mgyrch "'Symm Fydd'', ddirmad y
sefyllfa a ddaeth yn sgil y rhyfel byd
cyntaf. Roedd y rhyfel a ymladdwyd
er mwyn rhyddid y gwledydd
bychain wedi 1ladd yng Nghymru, bron
iawn, yr union beth a anelai at
sicrhau ym Melg.

Ac roedd y Blaid Lafur, wrth
brysuro i rym a chamu beibio'r Blaid
Ryddfrydol - cyn-gartref y mudiad
cenedlaethol - hithau yn brysur
anghofio ei chenedlaetholdeb Cymreig
ac yn fras-gamu at ''ganol-garwch''

y Webliaid (?) ac unffurfiaeth
Morusonaidd.

Nid tacteg oedd angen ym 1925, nac,
ychwaith, gwleidyddwyr. Yr hyn oedd
angen oedd gweledigaeth; ac mwy na
dim, arweinwyr a gwroniaid. Nid nofio
yn erbyn y llanw at nod cydnabyddiedig
oedd y gamp - ond yn hytrach, gweld
y nod o gwbl, ac argyhoeddi eraill

am e1 bodolaeth, Felly, mewn
gwirionedd, nid ffurfio Plaid a
ddlgwyddodd yn Awst 1925 ym
Mhwllheli, ond ymgorffon mudiad.

Dros hanner canrif, mae'r mudiad
wedi tyfu allan o bob adnabod, ac
wedi tyfu i fod yn fwy na'r Blaid. Pe
na byddai'r Blaid erioed wedi ennill
sedd seneddol, dylem fod wedi dathlu
50 mlwyddiant y mudiad. Oherwydd
mae'r mudiad heddiw yn rhedeg yn
ddwfn trwy Gymru benbaladr, a llawer
i ddamcaniaeth yr oedd rhaid ei
gyfiawnhau'n ffyrmg ym 1925,
bellach yn rhan o'n hisymwybod
cenedlaethol.

Ac, fel y mae Gwynfor byth yn
peidio a'n hatgoffa, y mudiad sydd
yn bwysig. Yn y mudiad a

ymgorfforwyd }ym 1925 v mae
""angerdd pob fflam a thdn pob
mwyd'' ein cenedligrwydd.

Erbyn y flwyddyn 2025, pan fydd
dathlu ein canmlwyddiant (a
drefnir, yn 81 Phil Williams, gan
Weinidog Cartref y Weriniaeth
Gymreig), bydd y frwydr wedi ei
hennill, os oes ennill i fod, a
chredaf m daer mai felly fydd. Pryd
hynny mae'n bosibl mai ''lludw
llwyd"' fydd hanes y Blaid Wleidyddol
a fu'n arwain y frwydr at ymreolaeih.
Ond pryd hynny, y genedl fydd y
mudiad, - cenedl a dyfodd i barhau
500 mlynedd a mwy, ar sail y
gwreiddiau a osodwyd dros y 50
mlynedd diwethaf.

Felly, wedi'r dathlu, awn ati
fel Plaid i drefnu'r genedl yn
fudiad - gyda'r un angerdd.



Gan Lewis
Valentine

YR WYF yn falch o’r cyfle i gyfarch
Plaid Cymru ar ddathlu ei Jiwbili, a
gofldlo na chaf fod yn gyfrannog a
chwi o’r dathliadau hyn. Rhyfedd o
ddydd oedd y pumed o Awst hwnnw
hanner can mlynedd yn 6l, a rhyfedd-
ach fyth y neges yr oedd ychydig
ohonom ni arni yng ngwesty'r
Maeésgwyn, ond yr oeddym yn disgwyl
llawer o’r dydd hwnnw.

Buom am fisoedd - rhai ohonom -
yn cynnal cyfarfodydd ar hyd a
thraws gwlad yn Llyn ac Eifionydd ac
Arfon yn bennaf, ynghyd a Nant
Conwy, a chafwyd cryn groeso hefyd,
y math o groeso a roddir i bobl yr
ystyrir fod chwilen yn eu coryn. A
dyna'’r pwyllgora-malu- awyr taer a
gynhelid yng Nghaernarfon ar
brynhawniau Sadwrn. Ar dro gwahodd-
id gwyr o bwys i’r pwyllgorau hyn, ni
ddeuent eilwaith. Nid oedd digalonni
ar H.R. Jones a gredodd y gellid dwyn
trefn o’r tryblith hwn, ac i’r gwr hwn,
ac i'r gwr hwn yr oedd ei gorff yn
dadfeilio dan afiechyd nad oedd gob-

aith am feddygaeth iddo, y rhoddwyd
ffydd ddiamod ym mharhad y genedl.
Clywodd H.R. fod mudiad cyffelyb
i'n mudiad ni yn Arfonyny Dea
gohebwyd a Saunders Lewis, yna
cytuno i uno'r ddau fudiad pe gellid
cytuno ar yr amodau. Cafwyd
cytundeb a threfnwyd i gydgyfarfod
ym Mhwllheli yn ystod yr Eisteddfod
Genedlaethol oedd i'w chynnal yno
ym Mis Awst, a’r pumed dydd o’r mis
oedd y dydd hwnnw, a disgwylid
Saunders Lewis i'n cyfarfod. Fe
ddaeth i'r cyfarfod tenau hwnnw - yr
oedd amryw wedi siomi neu wedi
methu a dyfod - i’r gwesty trystfawr
hwnnw, trystfawr oherwydd nifer yr
ymwelwyr oedd yn aros yno,
llefarodd yntau wrthym, a llefarodd
fel na lefarodd neb erioed wrth
Gymru a Chymry. Yr oedd cywilydd
wyneb arnom am yr holl eiriau rhad a
lefarasom ni, a chywiladd chywiladdsom
feddwl am yr holl areithiau esmwyth
gwlatgar yr oeddym ni wedi eu
goddef. Yr oedd pob gair yn troelli
0’i enaid fel saeth ac yn ein trywanu,
ein briwo, ond briw ydoedd yn
gollwng y crawn o hen ddoluriau, ac
yn ein iachau, a'r prynhawn hwnnw
ar y pumed o Awst cafodd Cymru ei
harweinydd mawr a’n dug o ymyl
dibyn difodiant i ymgeledd maes trefi
ein hetifeddiaeth.

Y TRIBAN

Bu ein bathodyn yn erfyn
gwerthfawr, yn ei ffordd ei
hun, i dynnu sylw i'r Blaid ac
i ledaenu ei neges. Buom yn
trafod cael bathodyn ym
1931. Ym 1932, a'r Pwyllgor
Gwaith yn awyddus am un
"syml a bach", gofynnais i
Richard Huws, yr artist a'r
pensaer awgrymu cynlluniau
O'r rheini, dewiswyd y "tri
mynydd".

Ym 1933, yr oedd cyflenwad
o'r bathodyn yn barod. Dewisais
Y Triban yn enw arno. Wrth
ei gyhoeddi yn ein papurau,
dywedwyd "Y mynyddoedd.
Tystion tragwyddol ein hanes,
a chefndir digyfnewid ein
hiaith: gallwn ei fynegi mewn
ffurf symbolig - gan hynny ein
harwydd - arwydd y Blaid - y

TRIBAN"

(Allan o "Tros Gymru", J.E.

Jones)

Disaster At Tynewydd......

DISASTER AT
TYNEWYDD

“This incredible story of bravery and
endurance in the face of almost
insurmountable odds is recalled in

Derek Hooper, SOUTH WALES ECHO.

Ac yn y dechreuad

Daeth wythnos Eisteddfod Genedlatho!
Pwllheli Awst 1925. Dydd Mercher,
Awst 5, yng Ngwesty’r Maes Gwyn
yno, sefydlwyd Plaid Genedlaethol
Cymru yn fudiad Cymru gyfan. A
dyna’r dydd pwysicaf yn hanes Cymru
er amser Owain Glyn Dwr.

Dim ond chwech o ddynion oedd yn
y cyfarfod. Eithr bu i'r chwech
wneud y gwaith y daethant i’'w wneud,
yn sicr a phendant; ie, yn rhyddieithiol
hefyd, ond gan wybod yn eu hysbryd
eu bod yn cychwyn mudiad mawr,
mudiad achub ac adfer eu cenedl. Bach
yw hedyn pob mawredd.

Y chwech a ddaeth ynghyd oedd
Lewis Valentine, H.R. Jones, Saunders
Lewis, D. Edmund Williams (saer o’r
Groeslon, Arfon), Moses Gruffydd a’r
Parchg. Fred Jones. Bwriadai eraill fod
yno: ni chyrhaeddodd trén D.J.
Williams nes bod y cyfarfod trosodd,

a sylw Saunders Lewis wrtho ar orsaf
Pwllheli oedd, “Y mae’r peth wedi ei
gychwyn”.

Tri phenderfyniad a wnaed yn y
cyfarfod byr tyngedfennol hwnnw,
wedi peth trafod agored.

Yn gyntaf, sefydlu PLAID GENED-
LAETHOL CYMRU yn fudiad Cymru
gyfan.

Yn ail fe ddewiswyd y swyddogion
cyntaf. Lewis Valentine a etholwyd yn
Llywydd cyntaf plaid gyntaf rhyddid
Cymru; dyn ifanc 32 oed, mab
gweinidog o Landdulas, un a fu’'n
arweinydd digyffelyb i fyfyrwyr
Bangor fel eu Llywydd, ac a oedd yn
awr yn weinidog ifanc y Bedyddwyr
yn Llandudno. Moses Gruffydd, mab
ffarm o Edern, a wnaed yn drysorydd:
ac yn 31 oed. H.R. Jones, wrth gwrs, a
ddewiswyd yn Ysgrifennydd y Blaid
newydd: ef fu'r symbylydd, yr un a
wthiodd y trefniadau ymlaen, yn

Arfon i ddechrav ac vn awr yn
genedlaethol. Ei oed ef oedd 31.
Ffurfiwyd Pwyllgor Gwaith o chwech;
y swyddogion ynghyd a thri arall, sef
Saunders Lewis, Fred Jones a D.J.
Williams. Am Saunders Lewis,
deuddeg-ar-hugain oedd ef ar y pryd,
mab i Weinidog M.C., wedi ei fagu yn
Wallasey, swyddog (Lieutenant) yn
rhyfel 1914-18, wedi ei glwyfo yn
Arras cyn dyfod i Gymru. Yr oedd
D.J. Williams yn 40 oed; gwyr Cymru
gvfan hanes yr arwr hwn hefyd. Un o
“fois y Cilie”, Ceredigion, un odeulu-
oedd enwocaf y genedl, oedd Fred
Jones, gweinidog gyda’r Annibynwyr
yn Nhreorci.

Yn olaf, “Penderfynwyd fod Ysgol
Haf i’'w chynnal Awst 1926." Ar
gyfer nos trannoeth, Awst 6, yr oedd
Cyfarfod Cyhoeddus wedi ei drefnu,

i ddechrau cenhadu’r neges. Cadeiriodd
Meuryn, golygydd Yr Herald Gymraeg,
Caernarfon. Siaradodd Valentine, D.J.
a Fred Jones. “Cynulliad da,” medd

yr Herald. *‘Cofus gennym mor ychydig

a ddaeth i'r cyfarfod,” medd Saunders
Lewis mewn llythyr. “Fe’i cofiaf fel
doe,” medd Dyfnallt wrthyf ddeng-
mlynedd-ar-hugain ar 6l hynny,
“gwyddwn ei fod yn gychwyn rhyw-
beth mawr.”

Er pan gollodd Cymru ei rhyddid
wedi lladd Llywelyn ym 1282, brwydr
fawr Owain Glyn Dwr fu’r frwydr a’r
mudiad cenedlaethol cyntaf. Yr ail
fudiad cenedlaethol oedd un “Cymru
Fydd” yn niwedd y ganrif ddiwethaf,
a Tom Ellis yn flaenwr ynddo. Yn awr,
ym 1925, dyma ddechrau’r trydydd
cynnig, y frwydr genedlaethol
derfynol tros ryddid a pharhad hen
genedl y Cymry.

{Allan o “Tros Gymru” - J.E. Jones)

